
Inatsisartut suleriaasianni § 36, immikkoortoq 1 naapertorlugu matumuuna imaattumik 

Naalakkersuisunut apeqquteqarpunga:  

 

Apeqqut: Kalaallisut oqaatsitta avataatigut oqaatsinik allanik ilinniartitsinerup 

annertusarneqarnissaa Naalakkersuisunit qanoq pilersaaruteqarfigineqarpa? Tamatuma 

saniatigut pikkorissarumallutik inuit qassit ukiumut Namminersornerullutik Oqartussanit 

akuerineqarlutik aningaasaliiffigineqarlutillu Danmarkimi sproghøjskoleriartarpat aammalu 

siunissami innuttaasut amerlanerit sproghøjskoleriartalernissaat Naalakkersuisut 

isumaliutigivaat?  

(ATASSUT-ip Inatsisartuni ilaasortaatitai: Augusta Salling, Ellen Christoffersen, Kristian 

Jeremiassen, Thomas Kristensen, Godmand Rasmussen) 

 

Tunngavilersuut: 

Inuiaqatigiit ilinniartitaanikkut killiffiat qaffassarniarlugu suliniutit assigiinngitsut 

ingerlanneqaleruttorput, tamanna ajunngilluinnarpoq. Taamaattorli ullumikkut 

ilinniartoqarfippassuarni piumasaqaataavoq kalaallisut oqaatsit saniatigut allamiut oqaasiinik, 

pingaartumik danskit oqaasiinik atuisinnaanissaq. 

 

Tamatuma kingunerisaanik kalaalerpassuit ilinnialernissaminnut mattussaaqqasutut inissisimasutut 

oqaatigineqartariaqarput, ATASSUT-millu isumaqarpugut ilinniartitaanerup qaffassarneqarnissaa 

iluatsilluassappat oqaatsitigut nukittorsaaneq annertuumik aallunneqartariaqartoq.  

 

Taamaammat matumuuna Naalakkersuisunut apeqqutigissavarput kalaallisut oqaatsitta avataatigut 

oqaatsinik allanik ilinniartitsinerup annertusarneqarnissaa Naalakkersuisunit qanoq 

pilersaaruteqarfigineqarpa? Tamatuma saniatigut pikkorissarumallutik inuit qassit ukiumut 

Namminersornerullutik Oqartussanit akuerineqarlutik aningaasaliiffigineqarlutillu Danmarkimi 

sproghøjskoleriartarpat aammalu siunissami innuttaasut amerlanerit sproghøjskoleriartalernissaat 

Naalakkersuisut isumaliutigivaat? 

 

Piaartumik akineqarnissarput naatsorsuutigaarput, akissutillu ukununnga nassiunneqassasut 

kissaatigaarput: aus@gh.gl krje@gh.gl thok@gh.gl gora@gh.gl ekri@gh.gl kiisalu 

landstinget@gh.gl 

